	BOSNA I HERCEGOVINA
	BOSNIA AND HERZEGOVINA
	БOСНА И ХЕРЦЕГОВИНА

	FEDERACIJA BOSNE I HERCEGOVINE
	FEDERATION OF BOSNIA AND HERZEGOVINA
	ФЕДЕРАЦИЈА БОСНЕ И ХЕРЦЕГОВИНЕ

	FEDERALNO MINISTARSTVO OBRAZOVANJA I NAUKE
	FEDERAL MINISTRY OF
	ФЕДЕРАЛНО МИНИСТАРСТВО

	FEDERALNO MINISTARSTVO OBRAZOVANJA I ZNANOSTI
	EDUCATION AND SCIENCE
	ОБРАЗОВАЊА И НАУКЕ



Mostar, 9. 10. 2015. godine

Obavještenje o organizaciji Naučnog skupa 

Poštovani,

čini mi zadovoljstvo obavijestiti Vas da Federalno ministarstvo obrazovanja i nauke, u saradnji sa visokoškolskim i naučnim ustanovama iz Mostara, organizira naučni skup pod nazivom „Hercegovački naučnici i tradicija istraživanja u Hercegovini“.

Hercegovina je zemlja umnih ljudi i duge, višestoljetne tradicije istraživanja. Mustafa Ejubović, fra Anđeo Nuić, Joanikije Pamučina, fra Grgo Martić, Prokopije Čokorilo, fra Leo Petrović, Safvet-beg Bašagić, Luka Grđić-Bjelokosić, Mehmed Begović, Hivzija Hasandedić, Jefto Dedijer, Smail Balić, Vladimir Čorović, Hamdija Kapidžić, Todor Kruševac, Marko Šunjić, Muhsin Rizvić, Ahmed Aličić, Đorđe Pejanović, Isidor Papo, Ivan Zovko, Ljubo Mihić, Kasim Prohić, Pero Marijanović, Mustafa Ćatović, Svetozar Zimonjić, Hamid Dizdar, Pavao Anđelić, Arif Tanović, Asim Peco... samo su neki u plejadi velikih umova koje je iznjedrila Hercegovina. 

Nauka i istraživanje su svoj institucionalni oblik dobili osnivanjem visokoškolskih i naučnih ustanova, dok su njihovi rezultati našli praktičnu primjenu u metalskoj,  vazduhoplovnoj i elektronskoj industriji, te poljoprivrednom, prehrambenom, građevinskom, saobraćajnom i drvoprerađivačkom sektoru. U Mostaru i Hercegovini je poslije 1945. godine organiziran veliki broj naučnih konferencija, simpozija i savjetovanja. Hercegovačke naučne i visokoškolske ustanove su u ovom periodu publikovale mnoštvo značajnih naučnih monografija i periodičnih publikacija.

Povod za organizaciju Naučnog skupa je 100. godišnjica rođenja orijentaliste, istraživača i pionira organizirane arhivske službe u Hercegovini, Hivzije Hasandedića, a cilj dati doprinos istraživanju i valorizaciji ovog još uvijek nedovoljno osvijetljenog segmenta hercegovačke prošlosti.

Naučni skup će se održati u Mostaru 11. i 12. decembra 2015. godine. Rok za prijavu i dostavu sažetaka radova (na B/H/S i engleskom jeziku) sa okvirnim pregledom korištene literature je 2. novembar 2015. godine. Prijavni obrazac za učešće na Skupu i upute autorima su objavljeni na službenoj internet stranici Ministarstva: www.fmon.gov.ba . Organizator snosi troškove putovanja i boravka učesnika koji dolaze izvan Mostara, te troškove autorskih honorara za radove koji budu prihvaćeni za izlaganje i objavljivanje.

Koristim priliku zamoliti Vas da ovo obavještenje učinite dostupnim svim potencijalno zainteresiranim učesnicima, te ih animirate za učešće na Skupu.

S poštovanjem,
                                                                                                 M I N I S T R I C A

                                                                                             dr. sc. Elvira Dilberović

